
Cofnodion Cyfarfod Cyngor Cymuned Llanfihangel Ystrad a gynhaliwyd ar Nos Fawrth, 

14eg Mawrth 2023, yn Neuadd Felinfach. 

PRESENNOL 

Cynghorwyr : Lyn Williams (Cadeirydd), Dan Evans, Glyn Davies, Gerwyn Owen, Harry 

Williams, Lynford Thomas, Haf Hughes, Hywel Ifans, Johnny Davies. 

Y Cyng. Ceris Jones, Cynghorydd Sir. 

 

1.YMDDIHEURIADAU           Y Cyng. Alan Henson 

2. PERSONOL   

3. DATGELU BUDDION PERSONOL   

i. Y Cyng. Haf Hughes  A230110 Castell Draenog. Cwblhawyd y ffurflen Datgan 

Buddiannau. 

4. CADARNHAU COFNODION 14eg Chwefror 2023 

Cywirwyd enw’r Cyng. Johnny Davies. Cofnodwyd a chynigiwyd bod y cofnodion yn gywir 

gan y Cyng. Lynford Thomas ac eiliwyd gan y Cyng. Gerwyn Owen. 

5. MATERION YN CODI 

11.iv.  Baw Cŵn.  Darllenwyd yr ymateb gan y Cyngor Sir am y cynllun Eich Ci Eich 

Cyfrifoldeb ac yn dilyn trafodaeth penderfynwyd cysylltu â Paul Edwards i drefnu cyfarfod. 

11 I c. Goleuadau Stryd.  Darllenwyd yr ymateb gan Simon Bray o’r Cyngor Sir.   

Bro Henllys / Dihewyd – yr un ymateb a chynt sef nad oes arian ar gael i dalu am osod 

goleuadau newydd ond yn cynnig y bod modd i’r Cyngor Cymuned eu hariannu ei hun. Yn 

dilyn trafodaeth gynhwysfawr, cofnodwyd siom y Cynghorwyr i’r ymateb hwn.  Gan fod y 

Cyngor yn unfrydol am yr angen am oleuadau penderfynwyd: 

a. cysylltu â’r Cyng. Keith Henson, Aelod Cabinet ar gyfer Priffyrdd a Gwasanaethau 

Amgylcheddol a Rheoli Carbon y Cyngor Sir i ofyn am werthusiad llawn o’r cais. 

b. cysylltu ag adran y priffyrdd i ofyn am fanyleb y gwaith a gwybodaeth gyswllt y 

contractwyr. 

Maesymeillion – Cadarnhawyd y bydd colofn a golau stryd newydd yn cael eu gosod y tu 

allan i Faesymeillion ar ddechrau mis Ebrill. 

11.ii Banc Lloyds.   Yn dilyn ymweliad â’r Banc gan y Clerc, penderfynwyd nad oedd angen 

ychwanegu at y mandad ar hyn o bryd. 

11 v.iii.  Teiar Abermeurig.   Cadarnhawyd bod y teiar wedi cael ei symud o ochor yr hewl 

drannoeth y cyfarfod. Diolchwyd i Tudur Jones am ei ymateb cyflym. 



11 x. Bocs Blodau Pont Creuddyn.   Derbyniwyd neges gan Nia Jones ar ran trigolion Pont 

Creuddyn yn cynnig mai wrth y ‘Bus Shelter’ y byddent yn dymuno rhoi’r bocs blodau.   

11 x.i.  Pont Glanafon.   Cadarnhawyd bod y goden wedi ei thorri a diolch i’r Cyng. Alan 

Henson a deiliaid y tir am wneud y gwaith. 

9. Cyflymder Traffig (cofnodion Tachwedd).  Darllenwyd yr ymateb gan y Cyngor Sir.  

Rhoddwyd ystyriaeth i gais y Cyngor Cymuned am ymestyn y terfyn cyflymder o 20mya hyd 

at safle’r Mart mewn cyfarfod Cabinet ar 14/02/23 ond cadarnhawyd na fydd hwn yn cael ei 

gynnwys yn yr ymgynghoriad. 

6. ADRODDIAD Y CYNGHORYDD SIR 

Cadarnhaodd y Cyng. Ceris Jones y cymeradwywyd y codiad treth o 7.3% gyda 5.8% wedi ei 

glustnodi ar gyfer Ysgolion ac Addysg.  Dyma’r codiad isaf y gellid fod wedi ei derbyn heb orfod 

wynebu colli swyddi a thoriadau pellach mewn gwasanaethau.   Bu hefyd yn mynychu nifer o 

ddigwyddiadau cymunedol yn dathlu Gŵyl Dewi. 

7. CYLLID 

i. Tâl y Clerc mis Chwefor - £203.40 
ii. Costau Clerc Rhagfyr – Mawrth £19.48 
iii. Neuadd Felinfach £50 

iv. Neuadd Dihewyd £20 

v. Tony Bretland £626.11 (yn cynnwys 2%) 

vi. Les Verdin( £104.33 (yn cynnwys 2%) 

vii. Antur Cymru (PAYE) £72.00 (yn cynnwys TAW) 

viii. Un Llais Cymru (Aelodaeth) £271.00 

ix. Ad-daliad i Eleri Lewis am wasanaeth ZOOM £143.88 (yn cynnwys TAW) 

x. Cadarnhau Trosglwyddo £190.00 i Gronfa’r Cadeirydd 

 
 
 
8. CYNLLUNIO  

i. A230102 Ysgol Bro Aeron  

Yn dilyn trfodaeth gynhwysfar, penderfynwyd cefnogi’r cais gan nodi’r canlynol:   

Yng nghyfarfod Cyngor Cymuned Llanfihangel Ystrad ar 14eg Mawrth, 2023, derbyniwyd y cais cynllunio ond codwyd 

cwestiwn am addasrwydd y mynedfa.  O edrych ar gynllun presennol y mynedfa codwyd pryderon am ddiogelwch cerddwyr 

a modurwyr gan fod ymuno â'r A482 o’r tai a’r caeau ar hyd y rhan hon o'r ffordd eisoes yn beryglus.   Wrth ddatgan eu 

pryderon nad oedd y cynllun presennol yn ymddangos yn ddigonol gofynir bod ystyriaeth briodol yn cael ei roi i’r mater hwn 

er mwyn creu mynedfa - neu fesurau diogelwch ychwanegol i’r terfynau cyflymder - sydd yn gymesur â’r traffig sydd i’w 

ddisgwyl o fewn gweithrediadau o ddydd-i-ddydd yr ysgol a fydd yn rhoi pwysau ychwanegol ar hewl sydd eisoes yn brysur 

iawn. 

 

 



ii. A230119 Blaengors - Yn dilyn trafodaeth cefnogwyd yn unfrydol 

iii. A230110 Castell Draenog - Yn dilyn trafodaeth, cefnogwyd yn unfrydol 

 
 
9. CYFARFOD AR-LEIN HYWEL DDA 2/3/23 

Mynychwyd gan y Cyng. Hywel Ifans a’r Clerc.  Cafwyd adroddiad gan Hywel ac 
amlinellodd y tri lleoliad sydd dan ystyriaeth ar gyfer safle’r ysbyty newydd, sef dau 
yn Hendygwyn ac un ar gyrion San Clêr.  Cynigiwyd copi caled o’r ymgynghoriad i’r 
Cynghorwyr. 

 
10. GOHEBIAETH 
 

i. Digwyddiad ar-lein Cymorth Cynllunio  

Gwerth Cynllunio a sut mae’n cael effaith gadarnhaol ar Gymunedau yng Nghymru.  

10.00 – 2.00pm ar 22ain Mawrth £40.00.  Manylion cysylltu gan y Clerc. 

 

11. UNRHYW FATER ARALL 

i. Bocsus Blodau.   Yn dilyn cyfnod o ymgynghori â Stuart Akkermans, Gerddi 

Cae Hir ac yn dilyn trafodaeth am ein cyfrifoldeb bio-amrywiaeth, penderfynwyd yn 

unfrydol i blannu blodau gwyllt yn y potiau blodau eleni gyda’r un trefniadau am eu 

gofal mewn lle.   

ii.   Meinciau.   Mewn cydweithrediad â’r Cyng. Alan Henson, Glyn Davies a 

Hywel Ifans, mae’r Cyng. Lynford Thomas sydd â gofal dros Iechyd a Diogelwch, wedi 

dechrau ar y gwaith o asesu diogelwch meinciau’r pentrefi.  Cyflwynir adroddiad ar 

ddiwedd y cyfnod asesu. 

iii. Dathliadau’r Coroni.   Penderfynwyd yn unfrydol i ddilyn yr un arfer a rhoi  

rhwydd hynt i bentrefi i drefnu digwyddiadau ar eu stepen drws eu huanin yn ôl eu 

dymuniad. 

iv. Tyllau.  Nodwyd bod angen trwsio twll ar yr A482 ger safle’r ysgol newydd (Y 

Cyng. Glyn Davies) a dau dwll dwfwn rhwng Capel a Neuadd Dihewyd. (Y 

Cyng. Hywel Ifans).  Penderfynwyd cysylltu ag Adran y Priffyrdd. 

v. Goleuadau Stryd.  Nododd y Cyng. Haf Hughes nad yw golau’r stryd ger y 

Mart na’r golau stryd ger Dolbeudy wedi eu trwsio o hyd.  Penderfynwyd 

cysylltu unwaith eto ag Adran y Priffyrdd. 

vi. Carreg filltir.   Cyflwynodd y Cyng, Lyn Williams lun o gyflwr gwael y garreg 

filltir ger Ffatri Penwen, Cribyn.   Penderfynwyd cysylltu ag Adran y Priffyrdd i 

dynnu sylw at gyflwr y clawdd a’r garreg. 

 

12. DYDDIAD A LLEOLIAD Y CYFARFOD NESAF  -    11/4/23 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

  

 
 

 

 



 

 

 

 

 

 

 

 


